
INTRODUCCIÓN 

No ano 1988 cumpríase o primeiro centenario do nacemento de Ramón 

Otero Pedrayo (Ourense 1888-1976), que foi, xunto con Castelao e Vicente 

Risco, unha das figuras máis representativas do galeguismo de preguerra e 

segue a ser a referencia intelectual e literaria máis segura de que podemos 

botar man á hora de facer un balance da cultura de Galicia no que vai de 

século. 

Con este motivo, o Consello da Cultura Galega acordou celebrar unha 

serie de simposios nos que afrontar algunhas das moitasfacetas do «señor de 

Trasalba» coafinalidade de comezar a decrúa rigorosa e crítica de tan amplo 

e apaixonante terreo como é o da obra e singladura intelectual do autor máis 

prolífico de toda a Historia de Galicia . 

Se nalgún aspecto desa magna obra non cabe andar con releos, solermias 

nin dúbidas, á hora de facer unha valoración rotudamente positiva, ese é, con 

seguridade, o aspecto literario. En efecto, mafia que Otero Pedrayo comezara 

algo serodiamente a súa actividade publicista neste campo (pois xa cumprira 

os 37 anos cando tirou do pre/o da editorial Lar aqueta primeira entrega ti

tulada Pantelas, home libre), ófinal da súa vida legounos un herdo que mesmo 

hoxe en día é difícil de calibrar en todo o que vale e de abranguer en toda a súa 

extensión. 

Querfdo por todo o abano político e ideolóxico do naso país e mesmo 

respetado popularmente en vida, con rara reverencia, o certo é, nembargantes 

que Otero Pedrayo adoeceu sempre de falta de lectores galegas e, dende lago, 

permanece incógnito para o resto do mundo. 

Certamente, é xusto dicir que a persoa e algo da obra de Otero Pedrayo 

fo ron motivo de investigacións e análises por parte de estudiosos ben intelixentes 

do naso panorama cultural. Pero a amplitude do territorio a abranguer neste 

caso debe levamos a recoñecer que os esforzos Jeitos ata o de agora, por 

meritorios que sexan, non ahondan e que cómpre continuar ata que a obra de 

Otero Pedrayo circule como unha compoñente máis (así recoñecida por 

propios e alleos) do patrimonio cultural de occidente. 

Por iso, algún xesto encamiñado a dirixir a atención cara a don Ramón (o 

«don Ramón», por antonomasia, da nos a historia recente) e a propiciar unf oro 

axeitado no que fose posible continuar en profundidade o estudio da súafaceta 

literaria era algo que urxía levar adiante antes de que a incuria cultural do 

pragmatismo hodierno e o paso do tempo soterrasen para sempre ese herdo, 

tan valioso para nós os galegas, en primeiro lugar, pero tamén para todo aquel 

que se sinta cidadán europeo ou sinxelamente habitante humano do universo, 

no que con seguridade segue e seguirá a later por sempre a enerxía espiritual 

e cósmica que definían a Otero Pedrayo. 

O Simposio Internacional, que levou por título Otero Pedrayo e o panora
ma literario do século XX e que se celebrou os días 22, 23 e 24 do mes de 

setembro do ano do centenario,foi xa un primeiro paso cara a esa chamada de 

atención ó que terán que seguir outros moitos, se queremos realmente coñecer 

e dar a coñecer ó mundo todo o que encerra a rica literatura oteriana-e as 

propostas estéticas, políticas, ideolóxicas e culturais, en xeral, que laten en 

cada unha das súas páxinas. 

O carácter internacional que se lle quixo dar ó Simposio e as tóxicas 

limitacións que este tipo de empresas impón de seu levaron ós encargados da 

organización a establecer uns criterios que axudasen á consecución de dous 

obxectivos básicos e prioritarios: en primeiro lugar, procurar entrar na 

análise dos aspectos máis importantes de entre os que a obra literaria de Otero 

Pedrayo ofrecía e, en segundo lugar, propiciar un espacio no que a presencia 

de observadores foráneos , imprescindible, se se quería facer un encontro 

verdadeiramente internacional, servise de fío de comunicación para que esa 

obra comezase a circular máis alá das nasas fronteiras. 

Con vistas ó cumprimento destes obxectivos, fixéronse dous tipos de 

chamadas. Por unha banda, foron invitados estudiosos da obra de Otero 

Pedrayo xa recoñecidos en Galicia, que debían ter (e ti ve ron) por misión, entre 

outras, informar ós observadores foráneos sobre aspectos xerais (mesmo 

domésticos) da figura de don Ramón e presentar novas aportacións ós estudios 

oterianos. Doutra banda, invitouse a profesores defóra de Galicia a fin de que 

botasen luz sobre aspectos teóricos que interesan especialmente nunha análise 

en profundidade da obra do autor trasalbés e aportasen puntos de vista ceibes 

dos inevitables prexuízos que, quéirase ou non, embazan os que dende Galicia 

podemos adoptar. 

O primeiro dos obxectivos conseguiuse en grande parte, pois as facetas 

máis salientables de Otero, dende o punto de vista literario, quedaron suficien

temente cubertas, as navidades analíticas foron moitas e a personalidade do 

que Jora todo un patriarca da nasa cultura quedou perfectamente perfilada. O 

segundo contou para a súa consecución coa presencia de profeso res de varia 

procedencia xeográfica que souberon, non só seren atentos observadores da 

figura e da obra de Otero Pedrayo, senón tamén activos e intelixentes 

esculcadores de aspectos puntuais desta última. 

O programa que se elaborou, e que se reproduce neste volume coa soa 

variación que supón a eliminación daqueles nomes dos (poucos) invitados que 

non acudiron á nasa chamada,foi desenvolvido na súa totalidade durante os 

tres días que durou o simposio. 

Como se pode apreciar, houbo tres tipos de actividades: conferencias, 

comunicacións e mesas redondas e, atendendo a un criterio de propor

cionalidade con r,especto á obra do autor a tratar, no reparto da temática se 

lle adxudicou un día a aspectos relacionados coa personalidade, a poesía, o 

teatro, e actividade traductora e dous días á narrativa, que conforma o groso 

da producción literaria de Otero pedrayo. 

As actas que agora saen á luz pública recollen os textos que nos foron 

remitidos por escrito. Ternos coñecemento de que algúns participantes pref eriron 

publicar pala súa canta as ponencias ou comunicacións que presentaron ó 

Simposio. Neses casos, e por un criterio de economía, coidamos que non viña 

a canto repetir aquí o que xa circula en letra impresa noutras publicacións. 

Doutra banda, as ausencias que se poidan observar son alleas á nasa 

responsabilidade, toda vez que os coordenadores do simposio, tanto directa

mente como a través da Secretaría do Consello da Cultura Galega, invitaron 

repetidas veces a tódolos participantes a que enviasen por escrito as súas 

colaboracións. 

Reproducimos, pois, aqueles escritos de que dispoñemos na mesma arde 

que ocupan no programa. 

Os textos dos profesores Ricardo Gullón, Brian Tate, Richard Cardwell, 

Claude H. Poullain e Angeles Cardona, así como o do escritor Luís Romero, 

redactados orixinalmente en lingua castelá, foron traducidos ó galega con 

permiso dos seus autores, a quen agradecemos as facilidades que en todo 

momento nos ofreceron. 

Finalmente, quixeramos ofrendar estas Actas a quen xa non as poderá ler 

máis que dende o Alén: Ramón Piñeiro, primeiro Presidente do Consello da 

Cultura Galega, exemplo sobranceiro de entrega a Galicia e modelo de 

bonhomía e tolerancia. Para el o naso agradecemento, o naso respeto á súa 

memoria e a lembranza máis agarimosa. 

Anxo Tarrío Y arela 

